
Vishnupujavidhinirupanam

விஷ்ணுபூஜாவிதி⁴நிரூபணம்

ருத்³ர உவாச ।
பூ⁴ய ஏவம் ஜக³ந்நாத² பூஜாம் கத²ய மே ப்ரபோ⁴ ।
யயா தரேயம் ஸம்ஸாரஸாக³ரம் ஹ்யதிது³ஸ்தரம் ॥ 1॥
ஹரிருவாச ।
அர்சநம் விஷ்ணுதே³வஸ்ய வக்ஷ்யாமி வ்ரு’ஷப⁴த்⁴வஜ ।
தச்ச்²ரு’ணுஷ்வ மஹாபா⁴க³ பு⁴க்திமுக்திப்ரத³ம் ஶுப⁴ம் ॥ 2॥
க்ரு’த்வா ஸ்நாநம் தத:ஸந்த்⁴யாம் ததோ யாக³க்³ரு’ஹம் வ்ரஜேத் ।
ப்ரக்ஷால்ய பாணீ பாதௌ³ ச ஆசம்ய ச விஶேஷத: ॥ 3॥
மூலமந்த்ரம் ஸமஸ்தம் து ஹஸ்தயோர்வ்யாபகம் ந்யஸேத் ।
மூலமந்த்ரம் ச தே³வஸ்ய ஶ‍்ரு’ணு ருத்³ர வதா³மி தே ॥ 4॥
ௐ ஶ்ரீம் ஹ்ரீம் ஶ்ரீத⁴ராய விஷ்ணவே நம: ।
அயம் மந்த்ர:ஸுரேஶஸ்ய விஷ்ணோரீஶஸ்ய வாசக: ॥ 5॥
ஸர்வவ்யாதி⁴ஹரஶ்சைவ ஸர்வக்³ரஹஹரஸ்ததா² ।
ஸர்வபாபஹரஶ்சைவ பு⁴க்திமுக்திப்ரதா³யக: ॥ 6॥
அங்க³ந்யாஸம் தத:குர்யாதே³பி⁴ர்மந்த்ரௌர்விசக்ஷண: ।
ௐ ஹாம் ஹ்ரு’த³யாய நம: ।
ௐ ஹீம் ஶிரஸே ஸ்வாஹா ।
ௐ ஹூம் ஶிகா²யை வஷட் ।
ௐ ஹைம் கவசாய ஹும் ।
ௐ ஹௌம் நேத்ரத்ரயாய வௌஷட் ।
ௐ ஹ:அஸ்த்ராய ப²ட் ॥ 7॥
இதி மந்த்ர:ஸமாக்²யாதோ மயா தே ப்ரப⁴விஷ்ணுநா ।
ந்யாஸம் க்ரு’த்வாத்மநோ முத்³ராம் த³ர்ஶயேத்³விஜிதாத்மவாந் ॥ 8॥
ததோ த்⁴யாயேத்பரம் விஷ்ணும் ஹ்ரு’த்கோடரஸமாஶ்ரிதம் ।

ஶங்க²சக்ரஸமாயுக்தம் குந்தே³ந்து³த⁴வளம் ஹரிம் ॥ 9॥
ஶ்ரீவத்ஸகௌஸ்துப⁴யுதம் வநமாலாஸமந்விதம் ।
ரத்நஹாரகிரீடேந ஸம்யுக்தம் பரமேஶ்வரம் ॥ 10॥
அஹம் விஷ்ணுரிதி த்⁴யாத்வா க்ரு’த்வா வை ஶோத⁴நாதி³கம் ।
யம் க்ஷௌம் ரமிதி பீ³ஜைஶ்ச கடி²நீக்ரு’த்ய நாமபி: ⁴ ॥ 11॥
அண்ட³முத்பாத்³ய ச தத: ப்ரணவேநைவ பே⁴த³யேத் ।
தத்ர பூர்வோக்தரூபம் து பா⁴வயித்வா வ்ரு’ஷத்⁴வஜ ॥ 12॥
ஆத்மபூஜாம் தத:குர்யாத்³க³ந்த⁴புஷ்பாதி³பி: ⁴ ஶுபை: ⁴ ।
ஆவாஹ்ய பூஜயேத்ஸர்வா தே³வதா ஆஸநஸ்ய யா: ॥ 13॥
மந்த்ரைரேபி⁴ர்மஹாதே³வ தந்மந்த்ரம் ஶ‍்ரு’ணு ஶங்கர ।
விஷ்ண்வாஸநதே³வதா ஆக³ச்ச²த ॥ 14॥
ௐ ஸமஸ்தபரிவாராயாச்யுதாய நம: ।
ௐ தா⁴த்ரே நம: ।
ௐ விதா⁴த்ரே நம: ।
ௐ க³ங்கா³யை நம: ।
ௐ யமுநாயை நம: ।
ௐ ஶங்க²நித⁴யே நம: ।
ௐ பத்³மநித⁴யே நம: ।
ௐ சண்டா³ய நம: ।
ௐ ப்ரசண்டா³ய நம: ।
ௐ த்³வாரஶ்ரியை நம: ।
ௐ ஆதா⁴ரஶக்த்யை நம: ।
ௐ கூர்மாய நம: ।
ௐ அநந்தாய நம: ।
ௐ ஶ்ரியை நம: ।
ௐ த⁴ர்மாய நம: ।
ௐ ஜ்ஞாநாய நம: ।
ௐ வைராக்³யாய நம: ।
ௐ ஐஶ்வர்யாய நம: ।
ௐ அத⁴ர்மாய நம: ।

ௐ அஜ்ஞாநாய நம: ।
ௐ அவைராக்³யாய நம: ।
ௐ அநைஶ்வர்யாய நம: ।
ௐ ஸம் ஸத்த்வாய நம: ।
ௐ ரம் ரஜஸே நம: ।
ௐ தம் தமஸே நம: ।
ௐ கம் கந்தா³ய நம: ।
ௐ நம் நாலாய நம: ।
ௐ லம் பத்³மாய நம: ।
ௐ அம் அர்கமண்ட³லாய நம: ।
ௐ ஸோம் ஸோமமண்ட³லாய நம: ।
ௐ வம் வஹ்நிமண்ட³லாய நம: ।
ௐ விமலாயை நம: ।
ௐ உத்கர்ஷிண்யை நம: ।
ௐ ஜ்ஞாநாயை நம: ।
ௐ க்ரியாயை நம: ।
ௐ யோகா³யை நம: ।
ௐ ப்ரஹ்வ்யை நம: ।
ௐ ஸத்யாயை நம: ।
ௐ ஈஶாநாயை நம: ।
ௐ அநுக்³ரஹாயை நம: ॥ 15॥
க³ந்த⁴புஷ்பாதி³பி⁴ஸ்த்வேதைர்மந்த்ரைரேதாஸ்து பூஜயேத் ।
பூஜயித்வா ததோ விஷ்ணும் ஸ்ரு’ஷ்டிஸம்ஹாரகாரிணம் ॥ 16॥
ஆவாஹ்ய மண்ட³லே ருத்³ர பூஜயேத்பரமேஶ்வரம் ।
அநேந விதி⁴நா ருத்³ர ஸர்வபாபஹரம் பரம் ॥ 17॥
யதா²ऽऽத்மநி ததா² தே³வே ந்யாஸம் குர்வீத சாதி³த: ।
முத்³ராம் ப்ரத³ர்ஶயேத்பஶ்சாத³ர்க்⁴யாதீ³நர்பயேத்தத: ॥ 18॥
ஸ்நாநாம் குர்யாத்ததோ வஸ்த்ரம் த³த்³யாதா³சமநம் தத: ।
க³ந்த⁴புஷ்பம் ததா²தூ⁴பம் தீ³பம் த³த்³யாச்சரும் தத: ॥ 19॥
ப்ரத³க்ஷிணம் ததோ ஜப்யம் ததஸ்தஸ்மிந்ஸமர்பயேத் ।

அங்கா³தீ³நாம் ஸ்வமந்த்ரைஶ்ச பூஜாம் குர்வீத ஸாத⁴க: ॥ 20॥
தே³வஸ்ய மூலமந்த்ரேணேத்யேவம் வித்³தி⁴ வ்ரு’ஷத்⁴வஜ ।
மந்த்ராஞ்ச்²ரு’ணு த்ரிநேத்ர த்வம் கத்²யமாநாந்மயாது⁴நா ॥ 21॥
ௐ ஹாம் ஹ்ரு’த³யாய நம: ।
ௐ ஹீம் ஶிரஸே நம: ।
ௐ ஹூம் ஶிகா²யை நம: ।
ௐ ஹைம் கவசாய நம: ।
ௐ ஹௌம் நேத்ரத்ரயாய நம: ।
ௐ ஹ:அஸ்த்ராய நம: ।
ௐ ஶ்ரியை நம: ।
ௐ ஶங்கா²ய நம: ।
ௐ பத்³மாய நம: ।
ௐ சக்ராய நம: ।
ௐ க³தா³யை நம: ।
ௐ ஶ்ரீவத்ஸாய நம: ।
ௐ கௌஸ்துபா⁴ய நம: ।
ௐ வநமாலாயை நம: ।
ௐ பீதாம்ப³ராய நம: ।
ௐ க²ட்³கா³ய நம: ।
ௐ முஸலாய நம: ।
ௐ பாஶாய நம: ।
ௐ அங்குஶாய நம: ।
ௐ ஶார்ங்கா³ய நம: ।
ௐ ஶராய நம: ।
ௐ ப்³ரஹ்மணே நம: ।
ௐ நாரதா³ய நம: ।
ௐ பூர்வஸித்³தே⁴ப்⁴யோ நம: ।
ௐ பா⁴க³வதேப்⁴யோ நம: ।
ௐ கு³ருப்⁴யோ நம: ।
ௐ பரமகு³ருப்⁴யோ நம: ।
ௐ இந்த்³ராய ஸுராதி⁴பதயே ஸவாஹநபரிவாராய நம: ।

ௐ அக்³நயே தேஜோऽதி⁴பதயே ஸவாஹநபரிவாராய நம: ।
ௐ யமாய ப்ரேதாதி⁴பதயே ஸவாஹநபரிவாராய நம: ।
ௐ நிர்ரு’தயே ரக்ஷோऽதி⁴பதயே ஸவாஹநபரிவாராய நம: ।
ௐ வருணாய ஜலாதி⁴பதயே ஸவாஹநபரிவாராய நம: ।
ௐ வாயவே ப்ராணாதி⁴பதயே ஸவாஹநபரிவாராய நம: ।
ௐ ஸோமாய நக்ஷத்ராதி⁴பதயே ஸவாஹநபரிவாராய நம: ।
ௐ ஈஶாநாய வித்³யாதி⁴பதயே ஸவாஹநபரிவாராய நம: ।
ௐ அநந்தாய நாகா³தி⁴பதயே ஸவாஹநபரிவாராய நம: ।
ௐ ப்³ரஹ்மணே லோகாதி⁴பதயே ஸவாஹநபரிவாராய நம: ।
ௐ வஜ்ராய ஹும் ப²ட் நம: ।
ௐ ஶக்த்யை ஹும் ப²ட் நம: ।
ௐ த³ண்டா³ய ஹும் ப²ட் நம: ।
ௐ க²ட்³கா³ய ஹும் ப²ட் நம: ।
ௐ பாஶாய ஹும் ப²ட் நம: ।
ௐ த்⁴வஜாய ஹும் ப²ட் நம: ।
ௐ க³தா³யை ஹும் ப²ட் நம: ।
ௐ த்ரிஶூலாய ஹும் ப²ட் நம: ।
ௐ சக்ராய ஹும் ப²ட் நம: ।
ௐ பத்³மாய ஹும் ப²ட் நம: ।
ௐ வௌம் விஷ்வக்ஸேநாய நம: ॥ 22॥
ஏபி⁴மந்த்ரைர்மஹாதே³வ பூஜ்யா அங்கா³த³யோ நரை: ।
பூஜயித்வா மஹாத்மாநம் விஷ்ணும் ப்³ரஹ்மஸ்வரூபிணம் ॥ 23॥
ஸ்துவீத சாநயா ஸ்துத்யா பரமாத்மாநமவ்யயம் ।
விஷ்ணவே தே³வதே³வாய நமோ வை ப்ரப⁴விஷ்ணவே ॥ 24॥
விஷ்ணவே வாஸுதே³வாய நம:ஸ்தி²திகராய ச ।
க்³ரஸிஷ்ணவே நமஶ்சைவ நம: ப்ரலயஶாயிநே ॥ 25॥
தே³வாநாம் ப்ரப⁴வே சைவ யஜ்ஞாநாம் ப்ரப⁴வே நம: ।
முநீநாம் ப்ரப⁴வே நித்யம் யக்ஷாணாம் ப்ரப⁴விஷ்ணவே ॥ 26॥
ஜிஷ்ணவே ஸர்வதே³வாநாம் ஸர்வகா³ய மஹாத்மநே ।
ப்³ரஹ்மேந்த்³ரருத்³ரவந்த்³யாய ஸர்வேஶாய நமோ நம: ॥ 27॥

viShNupUjAvidhinirUpaNam.pdf 5



விஷ்ணுபூஜாவிதி⁴நிரூபணம்

ஸர்வலோகஹிதார்தா²ய லோகாத்⁴யக்ஷாய வை நம: ।
ஸர்வகோ³ப்த்ரே ஸர்வகர்த்ரே ஸர்வது³ஷ்டவிநாஶிநே ॥ 28॥
வரப்ரதா³ய ஶாந்தாய வரேண்யாய நமோ நம: ।
ஶரண்யாய ஸுரூபாய த⁴ர்மகாமார்த²தா³யிநே ॥ 29॥
ஸ்துத்வா த்⁴யாயேத்ஸ்வஹ்ரு’த³யே ப்³ரஹ்மரூபிணமவ்யயம் ।
ஏவம் து பூஜயேத்³விஷ்ணும் மூலமந்த்ரேண ஶங்கர ॥ 30॥
மூலமந்த்ரம் ஜபேத்³வாபி ய:ஸ யாதி நரோ ஹரிம் ।
ஏதத்தே கதி²தம் ருத்³ர விஷ்ணோரர்சநமுத்தமம் ॥ 31॥
ரஹஸ்யம் பரமம் கு³ஹ்யம் பு⁴க்திமுக்திப்ரத³ம் பரம் ।
ஏதத்³யஶ்ச படே²த்³வித்³வாந்விஷ்ணுப⁴க்த: புமாந்ஹர ।
ஶ‍்ரு’ணுயாச்ச்²ராவயேத்³வாபி விஷ்ணுலோகம் ஸ க³ச்ச²தி ॥ 32॥
இதி ஶ்ரீகா³ருடே³ மஹாபுராணே பூர்வக²ண்டே³ ப்ரத²மாம்ஶாக்²யே ஆசாரகாண்டே³

விஷ்ணுபூஜாவிதி⁴ர்நாமைகத்ரிம்ஶோத்⁴யாய: ॥ 31॥
க³ருட³புராண । பூர்வக²ண்ட³ । அத்⁴யாய 31/23-27॥

garuDapurANa . pUrvakhaNDa . adhyAya 31/23-27..

